
Referat frå IDF-møte 08.06.2026 - drøfting av styresaker
[bookmark: Start]
Tid og stad
Måndag 8. juni 2026, kl. 12.30 til 13.45, i Teams

Deltaking
Frå arbeidsgjevar:
Gunnar Yttri, rektor; Tage Båtsvik, organisasjonsdirektør, Anette Olene Fristad, avdelingsleiar HR; Linn Melby Meyer, seniorrådgjevar HR; Anne Lone Hovland, seniorrådgjevar HR (referent)

Frå organisasjonane:
Gjert Anders Askevold, UNIO/Forskerforbundet; Nina Roskin Harkestad, Akademikerne/Samfunnsviterne; Øystein Backelin, LO-stat/NTL; Karl Eric Melander, YS-stat/Parat. 

Frå vernetenesta:
Karin Bell, hovudverneombod.

Bisittar:
Olav Christian Ruud, Forskarforbundet





Vedtakssaker

18/26-B Godkjenning av innkalling og saksliste til styremøte
Rektor informerte om moglege endringar i saksrekkjefølgja.


19/26-B Møteplan for Høgskulestyret 2027
Rektor informerte kort om dei prinsippa som ligg til grunn for møtestrukturen i høgskulestyret.


20/26-B Oppnemning / godkjenning av studentrepresentantar til styrer, råd og utval ved HVL (01.08.26 – 31.07.27)
Rektor informerte kort om saka.


21/26-B Endring av Forskrift om studium og eksamen ved Høgskulen på Vestlandet
Rektor informerte kort om saka.

Innspel frå organisasjonane:
Forskarforbundet meiner at tillitsvalde vart for seint involvert i prosessen med forskriftsendringa, og at dette avgrensa moglegheita deira til å påverke resultatet. Dei hadde også ønska at endringsforslaget vart sendt ut med breiare høyringsspørsmål. 

Når det gjeld innhaldet i forskrifta peika Forskarforbundet særleg på punktet om obligatorisk frammøte. Dei meiner kravet til dokumentasjon av sjukdom, som kan gjerast enten ved legeerklæring eller eigenmelding, er for utydeleg og at det legg eit for stort ansvar på den enkelte fagtilsette å avgjere kva dokumentasjon som er tilstrekkeleg for å gje gyldig fråvær. 

Hovudverneombodet og Akademikerne stør Forskarforbundet i dette. Akademikerne meiner vidare at det er trong for å utvikle eit sett med felles rutinar for bruken av forskrifta, og ber om at tillitsvalde blir kopla på arbeidet med utvikling av slike rutinar.


22/26-B Verksemdsrapport per 1.tertial 2026
Rektor informerte kort om saka.

Innspel frå organisasjonane:
Akademikerne hadde kommentarar til punktet om internasjonal studentmobilitet og minna om at HVL ikkje berre må ha fokus på utveksling, men òg på å ta i mot utanlandske studentar. Dei viste m.a. til klasserom som nesten er tomme for studentar fordi så mange er på utveksling.


23/26-B Budsjettprosess 2027 og førebelse rammer
Rektor informerte kort om saka.

Innspel frå organisasjonane:
Forskarforbundet er nøgd med involveringa i prosessen så langt. Den aktuelle saka opplev dei likevel som litt utfordrande når det gjeld å få grep om kor mykje midlar høgskulen har tilgjengeleg og kor stramme rammene faktisk er.


24/26-B Styrking av forsking 2027-2030
Rektor informerte kort om saka.

Innspel frå organisasjonane:
Forskarforbundet er positive til forslaget om forskingstermin og tidleg karrieretalentutvikling, også fordi det gjev høgskulen eit konkurransefortrinn i rekrutteringa til vitskaplege stillingar. Samstundes er dei skeptiske til forslaget om at det er fakulteta sjølve som skal bestemme bruken av desse midlane og ønskjer eit sett med felles retningslinjer på tvers av fakulteta. 

Akademikerne er samde med Forskarforbundet, og ber i tillegg om at saka kjem tilbake til IDF-møtet dersom det skal lagast felles retningslinjer slik at tillitsvalde får delta i utforminga av desse.


25/26-B Løypemelding: Utvikling av den eigenfinansierte studieporteføljen ved HVL - innmelding av planlagte endringar for studieåret 2027/28
Rektor informerte kort om saka.

Innspel frå organisasjonane:
Forskarforbundet informerte om at medverknadsprosessen kom for seint i gang ved det eine fakultetet og at saka difor ikkje har vore lagt fram i fakultetet sitt ID-møte.

Akademikerne er nøgd med at saka gjev god informasjon om korleis fakulteta ser føre seg vegen vidare. 


26/26-B Lokale lønnsforhandlingar 2026 (u.off)
Forskarforbundet stilte spørsmål ved at sakstittelen ikkje er synleg på saklista og ser ikkje behovet for dette sjølv om resten av saka er lukka for innsyn.

Forskarforbundet ønskjer at organisasjonane får tilgang til det same talmaterialet som er utarbeida for arbeidsgjevar. 

Akademikerne ønskjer at saka om lokale forhandlingar blir sett på sakskartet etter at hovudtillitsvalde har møtt styret.


27/26-B Styrets evaluering av eige arbeid (studieåret 2025-26)
Rektor informerte kort om kva styret tek føre seg i ei slik evaluering.



Orienteringssaker

O-21/26 Strategisk dimensjonering av studieporteføljen - omfordeling av studieplassar mellom fakultet - løypemelding
Rektor informerte kort om saka og korleis den vidare prosessen vil bli lagt opp fram mot vedtak i oktobermøtet. Han la vekt på at det per no er snakk om ei orienteringssak til styret. Det er sendt ut to forslag til konsekvensvurdering i organisasjonen. Han understreka også at fundamentet med tre sterke fakultet og fem levande campus ikkje skal rokkast ved.

Innspel frå organisasjonane:
Forskarforbundet gav tilbakemelding om at saka kom brått på for fleire og at det har vore lenge stilt kring saka før den no kom opp. For dei utdanningane som blir råka kjennest tiltaka svært drastiske ut. Forskarforbundet vil åtvare mot å gå ut med for høge og konsekvente tal så tidleg, då ein veit av erfaring at slike tal kan verke styrande på den vidare prosessen. Ein ber også styret og leiinga om å vere merksame på konsekvensane for einskilde campus, særleg med omsyn til samanhengen mellom tal studieplassar og moglegheita for å oppretthalde fagmiljøa. Forskarforbundet er uroa for dei konsekvensane denne omfordelinga vil få for tilsette og ber om at arbeidsgjevar set inn tiltak for å hindre kompetanseflukt i utgreiingsfasen.

Akademikerne er nøgde med at diskusjonen er løfta ut i organisasjonen med brei involvering. Dei er også nøgde med at ein har lagt opp til ein føreseieleg prosess med ein fireårig frekvens på desse vurderingane. For å leggje til rette for god og brei involvering i organisasjonen, vil Akademikerne åtvare mot at styret går inn i ei realitetsbehandling av saka der styret legg føringar på diskusjonane som no går i organisasjonen.

Hovudverneombodet minna om kravet til tidleg involvering og viste til det det store informasjonsbehovet som no er ute i organisasjonen. 

NTL peika også på informasjonsbehovet. Dei er nøgde med at hovudtillitsvalde er kalla inn til eit ekstra informasjonsmøte denne veka, men meiner at dette burde komme tidlegare.


O-22/26 Periodisk evaluering av samla studieportefølje ved HVL våren 2026
Rektor informerte kort om saka.

Akademikerne ønskjer å rette merksemd mot regjeringa sitt arbeid med den nye realfagstrategien og oppmodar om at høgskulen koplar seg på dette arbeidet.

Hovudverneombodet etterlyser meir fokus på det som særmerkjer dei ulike campusane og kva styrkar ein har i dei ulike regionane.


O-23/26 Oppfølging av medverknad og styring ved HVL
Rektor informerte kort.

Innspel frå organisasjonane:
Akademikerne er nøgde med at ein utset vedtaksdatoen og brukar nødvendig tid på denne saka.


O-24/26 Status for arbeidet med revisjon av strategi 2030
Rektor informerte kort om saka.


O-25/26 Orientering om HVL si deltaking i Horisont-prosjekt med israelske partnarar
Rektor informerte kort om saka.


O-26/26 Universitetsprosjektet - munnleg statusoppdatering til styremøte 4/2026
Rektor informerte kort om saka.


O-27/26 Status for arbeidet med utvikling av nordtomten i Bergen
Rektor informerte kort om saka.

Hovudverneombodet minna om at saka også bør forankrast i AMU.


O-28/26 Styret møter dei hovudtillitsvalte (HTV) / hovudvernombud (HVO) ved Høgskulen på Vestlandet studieåret 2025-26 270
Informasjon frå tilltsvalde:
Mohammad Nazar er stadfortredar for Øystein Backelin (NTL) i dette møtet. Akademikerne vil vera representert ved Vibeke Kvarven.



Referatsaker

O-29/26 Orienteringar frå rektor - styremøte 4/2026

E-4/26 Eventuelt - styremøte 4/2026
	
	
	
	
	

	Postadresse
	
	
	Avdeling
HR - Rekruttering 

	Sakshandsamar

	Høgskulen på Vestlandet
Postboks 7030
5020 Bergen
post@hvl.no
	
	
	
	Anne Lone Hovland
Telefon:
+47 57 67 63 26


	
	
	
	
	1 av 4



2 av 4
image1.png
N Hegskulen
paVestlandet




